
Na osnovu člana 50. stav (2) i člana 25. stav (1) tačka  a) Zakona o konkurenciji(„Službeni 

glasnik BiH“, broj 48/05) Konkurencijsko vijeće  na  24. (dvadesetčetvrtoj)  sjednici održanoj 

dana 23.02.2006. godine, donijelo je 

 
ODLUKU 

o bližem definiranju načina periodičnog  plaćanja kazne 
 

I OPŠTE ODREDBE 
Član 1. 

(Predmet) 
Ovom Odlukom  bliže se  definira periodično  plaćanja kazne koje Konkurencijsko vijeće 
može izreći privrednim subjektima. 

 

II VISINA PERIODIČNE KAZNE I NAČIN ODREĐIVANJA VISINE KAZNE 
 

Član 2. 
(Visina periodične kazne) 

 

Konkurencijsko vijeće  može  donijeti odluku  kojom će obavezati privredne subjekte da plate 

periodične kazne  (penale) do 5% prosječnog  dnevnog prihoda  u prethodnoj poslovnoj 

godini, za svaki dan  prekoračenja roka utvrđenog odlukom, u slučaju nepoštovanja ili ne 
provođenja odluka Konkurencijskog vijeća, kako bi ih prisililo da: 

 

a) prestanu kršiti odredbe člana 4. Zakona o konkurenciji, u skladu sa odlukom  donesenom u 
smislu člana 11.  tog zakona,  

b) prihvati odluku kojom se određuju privremene mjere donesene u smislu člana 40. Zakona o 

konkurenciji, 
c)  preuzme obavezu  donesenu prema  odluci u skladu sa članom 11. i članom 18. Zakona o 

konkurenciji, 

d) predoče potpune i tačne podatke  koje je Konkurencijsko vijeće zatražilo u skladu sa 

članom 35. Zakona o konkurenciji, 
e) postupe po zahtjevima Konkurencijskog vijeća u postupku koji su doneseni u smislu člana 

33. i  člana 35.   Zakona o konkurenciji. 

 
Član 3. 

(Način određivanja visine kazne) 
 

U određivanju visine plaćanja  periodične kazne  privrednim subjektima Konkurencijsko 
vijeće će uzeti u obzir: težinu prekršaja, trajanje prekršaja,  olakšavajuće  i otežavajuće 

okolnosti privrednih subjekata, uticaj svakog privrednog subjekta u vršenju prekršaja ako je 

više privrednih subjekata izvršilo prekršaj. 
 

III ZAVRŠNE ODREDBE 
 

Član 4. 
(Stupanje na snagu) 

 

Ova Odluka stupa na snagu osmog dana od dana objavljivanja u «Službenom glasniku BiH», 
a objavit će se u službenim glasnicima entiteta i Brčko Distrikta Bosne i Hercegovine. 

